
Es Marli

De Schangli sitzt im Reschterang,
Am Sibni isch er furt dihei,
Am Halbiachti tänkt de Schang:
Dihei isch s Fraueli elei.

De Schangli ghört wie s Achti schlaat,

Potztuusig, sait er, scho so schpaat,
Zallt gschnäll sis Bierli, oder zwei,
Es zücht en zue sim Fraueli hei.

s Servierfröilain sait früntlich tschau,
Si gfaled mir, ich Ihne n au?

De Schangli sait, nai Fröilain nai,
Ich han es Fraueli dihei.

Dänn haut ers um dr Egge n und
Is Nachbers Zuckerbeckerei,
Chauft Pralinee, es Viertelpfund,
Und bringts vergnüegt em Fraueli hei.

